
Məişət həyatının öyrənilməsi sosial-mədə-

ni antropologiyanın əsas obyektlərindən biridir. 

Gigiyenanın, sanitariyanın məişət səviyyəsində 

öyrənilməsi araşdırılan dövrü xarakterizə et-

mək baxımından olduqca əhəmiyyətlidir. Cə-

miyyətdən cəmiyyətə, insandan insana fərqli 

olan, qavranılan və eyni zamanda fərqli şəkildə 

tətbiq edilən gigiyena anlayışına fərqli yanaş-

malar mövcuddur. Gigiyena insan həyatının 

bütün mərhələlərində, gündəlik yaşamın bütün 

sahələrində müəyyən davranışlarla özünü 

göstərir 

Təmizlik tarixən dini, şəxsi, sağlamlıq və 

s. kimi müxtəlif məqsədlərlə həyata keçirilmiş 

və bu proses bu gün də davam etməkdədir. Tə-

mizlik prosesində təmiz sudan istifadə və yu-

yunma üçün çeşmələr, müxtəlif formalı qablar, 

hovuzlar və hamamlar inşa edildiyi məlumdur.  

İnsanın mövcudluğu ilə ortaya çıxan tə-

mizlənmə ehtiyacı tarixdə müxtəlif din və 

inancların da təsiri nəticəsində hamam bina-

ları olaraq formalaşmış və memarlıq nümu-

nələrinin yaranmasına gətirib çıxarmışdır. 

Ərəbcədə “isitmək”, “isti olmaq” mənasında 

işlədilən hamm (hame) sözündən yaranan 

hamam kəliməsinin mənası “isidən yer” olub, 

yuyunma yeri mənasında işlədilməkdədir.  

Bir çox tədqiqatçıların fikrincə, qədimdə 

suyun günahları və pis şeyləri uzaqlaşdırıl-

dığına dair inamlar mövcud idi. İsti suda ya-

xalanmağın yorğunluğu çıxartmaqla yanaşı, 

bir çox xəstəliklərin qarşısını aldığı, əhval-

ruhiyyəni qaldırdığı kimi inanclar da vardı. 

Hamamlar həm də insanların təmizləndiyi, 

kirdən uzaqlaşdığı yer olaraq bilinir. Hamam 

həmişə mədəniyyət məkanı, sanitar və gigi-

yenik baxımdan təmizliyə qovuşmaq yeri he-

sab edilib. Orta əsrlərdə indi olduğu kimi hər 

evdə şəxsi hamamlar yox idi. İnsanlar yuyun-

maq, təmizlik proseslərini həyata keçirmək 

məqsədilə hamamlara gedirdilər 

Hamamlar eyni zamanda aid olduğu 

dövrdə cəmiyyətin sosial-mədəni münasibət-

ləri, həmin cəmiyyətdə insanların təmizliyə, 

sanitariyaya verdiyi önəm, şəxsi və ya ictimai 

davranışları haqqında məlumat əldə etmək 

baxımından da xüsusi diqqətə layiqdir. Orta 

əsr hamamlarını araşdırmaqla, öyrənməklə 

sanitariyanın insanların həyatında hansı rol 

oynadığını, o dövrkü gigiyenik qaydaların 

hansı formada tənzimləndiyini müəyyən edə 

bilərik. Hamamlar insanların sahib olduqları 

mədəniyyətin göstəricisi, təzahürü kimi də 

əhəmiyyətlidir.  

Memarlıq quruluşu baxımından eynilik 

təşkil edən orta əsr hamamlarından istifadənin 

daşıdığı mahiyyətinə görə bir neçə tipini qeyd 

etmək olar: 1) universal xarakter daşıyan ha-

mamlar, 2) müalicəvi-sağlamlıq rolu yüksək 

olan hamamlar, 3) idmanla məşğul olmaq üçün 

istifadə olunan hamamlar və 4) xüsusi məişət 

mərasimləri keçirmək üçün gedilən hamamlar.  

Orta əsrlərdə şərqdə isti bulaqlarda tikil-

miş balneoloji hamamlar məhşurlaşmışdı. Bir 

çox xəstəlikləri müalicə edən bu tip hamam-

lara Ərzurum, Bursa, Tiflisdə rast gəlinir. 

Ərdəbil yaxınlığında Sərein adlanan yerdə 

isti bulaqlarda əhəmiyyətli dəyişikliklərə 

məruz qalmış hamam kompleksləri yerləşir 

(3, s.78). 

Hamamlar ictimai məkan olduğundan 

həm də məişət mərasimləri keçirilən zaman 

gedilən bir yer idi. Qız bəyənmə, toydan əv-

vəl keçirilən xınayaxdı, bəy hamamı, gəlin 

hamamı mərasimləri zamanı hamamlara ge-

dildiyi məlumdur. 

Orta əsr Azərbaycanında şəhərlərin sani-

tar, gigiyenik cəhətdən öyrənilməsində ha-

mamların xüsusi əhəmiyyəti var. Tikilişinə gö-

rə Azərbaycan hamamları da Şərq memarlı-

ğının inciləri hesab edilə bilər. Hər dövr üçün 

xarakterik olan memarlıq üslubunda tikilən 

hamamların orta əsrlər üçün bənzərlik təşkil 

edən ümumi quruluşu var idi. Hamamlar adə-

tən yerin altında tikilirdi ki, bu da istiliyin 

tənzimlənməsi, qorunması üçün vacib idi. Orta 

əsr hamamlarının plan - quruluşu bir-birindən 

çox da fərqli deyildi. Əsasən, iki böyük düz-

bucaqlı otaqdan ibarət olan hamamlar, ilk növ-

bədə, suya və rütubətə davamlı daşlardan tiki-

lərdi. Ümumilikdə hamamların oxşar cəhəti, 

bayır hissəsinin soyunub-geyinmək və içəri 

hissəsinin yuyunmaq üçün nəzərdə tutulması 

idi. Bu otaqları da ensiz dəhliz bir-birinə bir-

ləşdirərdi. Hamamların hər birinin çimmə salo-

nunda soyuq və isti sututarlar - "xəznə"lər 

yerləşir 

Orta əsrlər Azərbaycanına aid şərq üslu-

bunda tikilmiş bir neçə hamam qeyd etmək 

olar. Bunlardan biri 2009-cu ildə Ağsu arxeo-

loji ekspedisiyası tərəfindən Kürdəmir rayo-

nunun Ərəbqubalı kəndi yaxınlığındakı Şə-

hərgah yaşayış yerində aparılmış qazıntı nəti-

cəsində aşkarlanmış XII əsrə aid Şirvan me-

marlıq üslubunda tikilmiş hamam kompleksi-

dir (9, s. 78). Digər orta əsr hamamlarına 

misal olaraq Kəştasif Musa oğlu tərəfindən 

1388-ci ildə Nardaranda tikilmiş Xan hama-

mını, Şirvanşah I Xəlilullahın dövründə tikil-

miş Qasım bəy hamamı, XV əsrə aid İçəri-

şəhərdə yerləşən Hacı Qayib və ya Hacı Bani 

adıyla tanınan hamamını, Qaraqoyunlu 

hökmdarı Cahanşahın göstərişi ilə Təbrizdə 

memarlıq kompleksi daxilində inşa edilən 

hamamı, 1606-cı ildə memar Şeyx Bahəddin 

Məhəmməd Amilin layihəsi əsasında Gəncə-

də tikilmiş Çökək hamamını, Şirvanşahlar 

saray kompleksinə aid olan Saray hamamını, 

Ağa Mikayıl hamamını (XVIII əsr), Qala 

kəndində yerləşən Şor, Qum və Bayraməli 

hamamlarını, XIX əsrdə tikildiyi güman olu-

nan Şəkidəki hamamı, XVIII-XIX əsrlərə aid 

edilən Qubadakı Çuxur hamamını, Ağa 

Zeynal hamamını (XIX əsr), Göyçayda XIX 

əsrə aid hamamı, Şəkidə orta əsrlərə aid 

edilən hamamı, Ağsuda son orta əsrlərə aid 

hamamı və s. misal göstərmək olar. Orta 

əsrlərdə hamamlar yalnız yaşayış məskənləri 

yaxınlığında deyil, hətta müdafiə tikililəri 

daxilində də tikilirdi. Təbriz şəhərində inşa 

edilən islamdan öncəki tarixə aid Süleyman 

xan qalasındakı hamam buna misal ola bilər 

(7, s. 194). 

Qasım bəy hamamı və ya Şirin hamam 

Şirvanşah I Xəlilullahın dövründə Salyаn dаr-

vаzаlarının yаnındа inşa edilmişdir. Hаmаm 

plаnlаşdırmа strukturu, vestibül hissənin, soyu-

nulan yerin, yuyunma bölmələrinin, xəzinə və 

odluq kamerasının olması ilə birgə yerli me-

mаrlığın ənənəvi üsullаrınа əsаslаnmışdır. Sо-

yunmа və çimmə bölmələri künc kameraları ilə 

xaçşəkilli günbəzi olan otaqlardan ibarətdir. 

Hаmаmın mərkəz hissəsi üzərində əsаs gün-

bəzlər yerləşdirilmiş səkkizüzlü fоrmаdаdır. 

Tаğlаr, tağtavanlar və günbəzlərlə bölünmüş 

hаmаmın dахili məkаnı memаrlıq və kоnstruk-

tiv fоrmаlаrın böyük vəhdətlik dərəcəsi ilə 

fərqlənir. Su ilə təmin etmə, isitmə və qızdırıcı 

sistemlər, divarların qalın qatlarında və döşəmə 

altında yerləşdirilmiş keramik borular vasitəsilə 

həyata keçirilirdi (5, s. 94). 

Orta əsrlərə aid Hacı Bani və ya Hacı 

Qayıb hamamı 1964-cü ildə arxeoloji-təqdi-

qat işləri aparılarkən aşkar olunmuşdur. Ha-

mam uzun əsrlər boyu torpaq altında qalmış-

dır. ХV əsrin sоnlаrındа tikilmişdir. Hama-

mın sifarişçisi Hacı Qayib, memarı isə Hacı 

Bani olmuşdur. Ona görə də hamama ya Hacı 

Qayib ya da Hacı Bani hamamı deyirlər. 

Müsəlmаn şəhərlərinin əsаs еlеmеntlərindən 

biri оlаrаq bu hаmаm kаrvаn yоlu üzərində 

öz iri həcmli görünüşü ilə sеçilir (8). 

Plana əsasən hamam üç otaq qrupundan 

ibarətdir: vestibül, soyunma-geyinmə və yuy-

unma otaqları. Bütün otaqlar plandakı xaçtipli 

iki soyunma-geyinmə və yuyunma zallarının 

ətrafında qruplaşır. Mеmаrlıq fоrmаlаrındа 

mövcud оlаn оtаqlаrın zəngin örtüklər sistеmi 

həttа kiçik kаmеrаlаrın intеryеrinə bеlə sоn 

dərəcə bədii ifаdəlik vеrir (4, s. 144). 

Çökək hamamı 1606-cı ildə memar Şeyx 

Bahəddin Məhəmməd Amilin layihəsi əsa-

https://az.wikipedia.org/wiki/1606
https://az.wikipedia.org/wiki/G%C9%99nc%C9%99
https://az.wikipedia.org/wiki/G%C9%99nc%C9%99
https://az.wikipedia.org/wiki/I_X%C9%99lilullah
https://az.wikipedia.org/wiki/1964-c%C3%BC_il

sında Gəncədə tikilmişdir. Binanın tikintisin-

də gil-əhəng qatışığı və qırmızı kərpicdən 

istifadə olunub. Bina günbəzlidir. 

Sаrаy hаmаmı Şirvanşahlar saray komp-

leksinin ən аşаğı həyətində yerləşir. İçərişə-

hərin bütün hаmаmlаrı kimi bu hаmаm dа 

temperаtur rejimini sаbit sахlаmаq üçün yer-

аltındа tikilib. Vахt keçdikcə tоrpаq qаtının 

qаlınlığı аrtаrаq оnu tаmаm örtmüşdür. Ha-

mam iki bölmədən ibarətdir: soyunma yeri və 

mərkəzdə səkkizüzlü zallarla birgə çimmə 

yeri. Seksiyalar arasında hərarət rejimini əla-

qələndirən və nizamlayan aralıq kameralar 

mövcuddur. Çimmə bölməsi, otaqların döşə-

məsini və taxtlarını külxanadan (odluq kame-

ra) gələn qaynar hava ilə, istilik ötürən ka-

nallar sistemi vasitəsilə qızdırılırdı. Hamamın 

içərisi mərkəzi hissələrdə günbəzlərlə, qalan 

hissələri isə bayır həcmində aşkar edilmiş 

tağtavanlarla örtülüb. Hamamın ayrı-ayrı otaq-

larında mayolikadan (kaşıdan) istifadə edil-

mişdir (5, s. 106). 

Hacı Ağa Mikayıl hamamı ХVIII əsrdə 

Şаmахı sаkini Hacı Аğа Mikаyıl tərəfindən 

İçərişəhərin cənub-qərb tərəfində tikilmişdir. 

Onun yerləşdiyi ərazi xalq dilində hamamçı-

lar məhəlləsi adlanır. Otаqlаrın dахili qurulu-

şu öz gеnişliyi ilə digər hamamlardan fərq-

lənir. 11 metr hündürlüyü olan hamam-abidə 

2 böyük və 4 kiçik otaqdan ibarətdir. Üzərin-

də qoşa günbəz olan bu otaqlar səkkizbucaqlı 

salonun ətrafında cəmləşib. Hamamın xüsusi 

külxanası - ocaqxanası var. Hamam odun, 

mazut və neftlə qızdırılardı. Daş döşəmədə 

vaxtı ilə olan kiçik yarıqlar otaqlara həm də 

istilik verərdi. Döşəmədən keçən isti buxar 

sonradan hamamın bacasından bayıra çıxardı. 

İndi də hamamın romb fiquru formasında ti-

kilən bacası möhkəmliyi ilə diqqəti cəlb edir 

(2, s.11). Paltar saxlanılan otaqda elə tikilmə 

dövründən bu günə qədər qorunub saxlanılan 

kiçik qədim hovuz, döşəmədən yarım metr 

hündür olan dövrələmə daş oturacağa bənzər 

yerlər olduğu kimi qalır. Sоyunmа və yuyun-

mа оtаqlаrı kvаdrаt fоrmаlıdır. Otаqlаr dörd 

mərkəzi dаyаq sаyəsində böyük kоmpоzisiyа 

təşkil еdir. Hamamın mеmаrlıq kompozisi-

yası prоpоrsiоnаl təyin оlunan yаruslаrа bö-

lünmüş çаtmа fоrmаlı tаğlаr, qübbələr və 

günbəzlərlə ifаdə оlunmuşdur. Yеrli mеmаr-

lıq fоrmаsına uyğun işlənilmiş sərt fаsаd və 

dаş üzərində üstünlük təşkil еdən günbəzlərin 

cəlbеdici həcmi hаmаmın əsаsını təşkil еt-

mişdir. Hamanın içində yeraltı kanallar olub, 

tavanda isə xüsusi bacalar quraşdırılıb. Be-

ləliklə, istilik elə tənzimlənirmiş ki, həm dö-

şəmə, həm də divarlar qızırmış. Bu sistem 

həm hamama sərinlik verir, həm də hamamın 

havası dəyişirmiş (6, s. 12). 

Ağa Zeynal özünün həm sifarişçisi, həm 

də sahibi olduğu hamamı XIX əsrin ikinci 

yarısında inşa etmişdi. Memarlıq üslubu baxı-

mından digər orta əsr hamamları ilə eynilik 

təşkil edir. Hamam soyunma-geyinmə otağı, 

xəzinə (qaynar və soyuq suların saxlandığı yer) 

və odluq kamerasından ibarətdir (5, s. 96). 

Şəki hamamı orta əsr hamamlarının ən-

ənəvi quruluşunu təkrar edir. Hamamın planı, 

əsasən, iki böyük düzbucaqlı otaqdan ibarət 

olub, dörd pilonla kiçik otaqlara bölünmüş-

dür. Bir qrup binalar “çöl” və ya “bayır” ad-

lanaraq soyunub-geyinmək üçün, içəri adla-

nan salon – başqa bir otaqlar yuyunmaq üçün 

nəzərdə tutulmuşdur. Soyunma-geyinmə otaq-

ları yuyunma salonu ilə köməkçi otaqlarla 

birləşirdi. Hər bir salon yuxarıdan günbəzcik 

şəklində, kəsik deşikli işıq fənərləri olan gün-

bəzlə örtülmüşdür. Soyunma-geyinmə yerinin 

divarlarında paltar, ləyən və dolça qoymaq 

üçün çox dərin olmayan taxçalar düzəldil-

mişdi. Hamama su saxsı borular vasitəsilə 

yaxınlıqdakı qədim su kəmərindən verilirdi 

(10, s. 174). 

Ağsuda son orta əsrlərə aid edilən hama-

mın 3,4 m dərinlikdə ocaqxana, qazanxanası 

aşkar edilib. Qazanxanadan qərb tərəfdəki iki 

otaq vanna otağıdır. Vanna otaqlarından qərb 

tərəfdə hamamın III bölməsi, çox güman ki, 

soyunub-geyinmə otağı yerləşir. Soyunub-ge-

yinmə otağının şimal-şərq küncə yaxın hissə-

sində eni 1,23 m, uzunluğu 1,32 m, dərinliyi 

isə 0,46 m olan çarhovuz var. Soyunub-geyin-

mə otağının həm şimal, həm də cənub divar-

ları təqribən adam boyundan yuxarı hissədə 

bişmiş kərpiclə tağvari formada hörülüb. Bu, 

o deməkdir ki, hamamın üstü bişmiş kərpiclə 

https://az.wikipedia.org/wiki/G%C9%99nc%C9%99
https://az.wikipedia.org/wiki/%C5%9Eirvan%C5%9Fahlar_saray_kompleksi
https://az.wikipedia.org/wiki/%C5%9Eirvan%C5%9Fahlar_saray_kompleksi
https://az.wikipedia.org/wiki/%C4%B0%C3%A7%C9%99ri%C5%9F%C9%99h%C9%99r
https://az.wikipedia.org/wiki/%C4%B0%C3%A7%C9%99ri%C5%9F%C9%99h%C9%99r

tağvari formada bağlanıb. Hamam-komplek-

sin içərisi təmizlənərkən soyunub-geyinmə 

otağından qərb tərəfdə təqribən 10 kvadrat-

metrlik kiçik bir otaq daha aşkar olundu. Çay 

daşlarından hörülmüş pilləkən (eni 91 sm) 

aşkar edilmişdir ki, bu da hamamın yer sət-

hindən xeyli dərində olduğunu göstərir. Bu 

isə ümumiyyətlə orta əsr hamamları üçün 

xarakterik haldır. Bu cür hamamlar, adətən, 

yayda sərin, qışda isə isti olurdu (1 s. 40-42). 

Qeyd olunan orta əsr hamamları o dövr 

üçün Azərbaycan şəhərlərində mövcud olan 

gigiyena, sanitariya, dolayısı ilə sağlamlıq 

vəziyyəti, eyni zamanda digər sosial əhəmiy-

yətli məsələlər haqqında fikir söyləməyə əsas 

verir.  

Мамедова Нигар Вугар кызы 

 

О СРЕДНЕВЕКОВЫХ БАНЯХ  

АЗЕРБАЙДЖАНА 

 

РЕЗЮМЕ 

 

Бани имеют большое значение в бы-

ту и являются местами очищения людей. 

Обусловленные религиозными представ-

лениями и социальных процессов в обще-

стве, бани дают информацию о быте и 

культуре населения в конкретный период 

времени. Средневековые бани также 

предоставляют информацию о гигиене, 

санитарии, иными словами, o состоянии 

здоровья, в то же время о других социаль-

но значимых процессах. С идентичными 

архитектурными структурами, но отлича-

ющиеся по своим функциям, бани в горо-

дах Азербайджана деляться на несколько 

групп. 

 

Mammadova Nigar Vuqar gizi 

 

ABOUT MEDIEVAL BATHHOUSES  

OF AZERBAIJAN 

 

SUMMARY 

 

Bathhouse is a very important place for 

people to clean dirt, filth. Medieval bathhouses 

formed under the influence of religions and 

social processes in the society provide essential 

information on the existing system of that time. 

Although Azerbaijani bathhouses have the 

same architectural structure, they are divided 

into several groups according to their func-

tions. Medieval bathhouses help us to express 

an opinion about hygiene, sanitation, therefore 

health conditions and other socially important 

issues in the medieval cities of Azerbaijan 

during that time. 

 


